
ᐋᖅᑭᒃᑕᐅᓯᒪᓪᓗᑎᒃ ᐊᑐᖅᑕᐅᑲᐃᓐᓇᕐᓂᐊᖅᑐᖅ ᐅᖃᐅᓯᖅ 
ᐃᓕᓴᐃᔾᔪᑕᐅᔪᒧᑦ ᐱᖁᔭᖅ, ᐃᓕᓐᓂᐊᕐᓂᓕᕆᔨᒃᑯᑦ 
(ᐃᓕᓐᓂᐊᕐᓂᓕᕆᔨᒃᑯᑦ) ᑐᓂᓯᔭᕆᐊᓖᑦ ᐊᕐᕌᒍᑕᒫᑦ 
ᐱᕙᓪᓕᐊᓂᐅᔪᓄᑦ ᐅᓂᒃᑳᒥᒃ ᐱᕙᓪᓕᐊᑎᑕᐅᓂᖓᓄᑦ 
ᓄᑖᖅ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᒪᓕᒐᖏᑦ, ᐊᒻᒪᓗᑦᑕᐅᖅ 
ᐱᕙᓪᓕᐊᑎᑕᐅᓂᖓ ᐊᑐᓕᖅᑎᑕᐅᓂᖓᓄ ᐃᓄᐃᑦ 
ᐅᖃᐅᓯᖏᑦᑎᒍᑦ ᐃᓕᓐᓂᐊᕈᑎᒃᓴᑦ. ᑖᓐᓇ ᐱᖓᔪᒋᔭᐅᔪᖅ 
ᐊᒻᒪ ᑭᖑᓪᓕᐹᖅ ᐱᕙᓪᓕᐊᓂᕐᒧᑦ ᐅᓂᒃᑳᖅ ᐋᖅᑭᒃᓱᖅᑕᐅᔪᖅ 
ᐃᓕᓐᓂᐊᕐᓂᓕᕆᔨᒃᑯᓐᓂᒃ, ᑖᓐᓇ ᐊᑐᖅᑕᐅᑲᐃᓐᓇᕐᓂᐊᖅᑐᖅ 
ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᐱᖁᔭᖅ, ᖁᔭᓈᖅᑕᐅᓚᐅᖅᑐᑦ 
ᔪᓚᐃ 1, 2025-ᒥ ᒪᓕᖁᓪᓗᒍ ᓄᑖᒧᑦ ᐅᖃᐅᓯᖅ 
ᐃᓕᓴᐃᔾᔪᑕᐅᔪᒧᑦ ᒪᓕᒋᐊᓖᑦ, ᐊᑐᓕᓛᕐᓂᖓᓄᑦ.

ᓈᒻᒪᖁᓪᓗᒍ ᒪᓕᒐᖅᑎᒍᑦ ᐅᓂᑳᓕᐅᕆᐊᖃᖃᑦᑕᕐᓂᖏᑦ 
ᑎᑎᕋᖅᓯᒪᔪᑦ ᖁᓛᓂ, ᑖᓐᓇ ᐅᓂᒃᑳᖅ ᐋᖅᑭᒃᓱᖅᓯᒪᔪᖅ 
ᐃᒪᐃᓕᖓᓪᓗᓂ:

	} ᐃᓚᖓ A - ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᒪᓕᒐᕐᒥᒃ 
ᕿᒥᕐᕈᓂᖅ ᐊᒻᒪᓗ ᐱᕙᓪᓕᐊᑎᑦᑎᓂᖅ

	} ᐃᓚᖓ B - ᑲᔪᓯᕙᓪᓕᐊᓂᖅ ᐊᒻᒪ ᐊᑐᓕᖅᑎᑕᐅᓂᖓ 
ᐃᓄᐃᑦ ᐅᖃᐅᓯᐊᒍᑦ ᐃᓕᓐᓂᐊᖓᒃᓴᓕᐅᓃᑦ 

ᑖᓐᓇ ᐅᓂᒃᑳᖅ ᐅᖃᐅᓯᖃᖅᑐᑦ ᐱᓕᕆᓂᐅᓯᒪᔪᓂᒃ 
ᐃᓕᓐᓂᐊᕐᓂᓕᕆᔨᒃᑯᓐᓂ 2024-2025-ᒥ ᐊᕐᕌᒍᒥ 
ᐊᐅᓚᓂᖃᓚᐅᖅᑐᖅ ᔪᓚᐃ 2024-ᒥᑦ ᔫᓂ 2025-ᒧᑦ, 
ᒪᓕᖁᓪᓗᒋᑦ ᐃᓕᓐᓂᐊᕐᓂᕐᒧᑦ ᐊᕐᕌᒍᒧᑦ ᐋᖅᑭᒃᑕᐅᓯᒪᔪᖅ 
ᑕᐃᑲᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᑯᑦ.

ᐅᖃᐅᓯᖃᒃᓯᒪᓂᖏᑦ

ᐃᓚᖓ A  
ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᒪᓕᒐᕐᒥᒃ ᕿᒥᕐᕈᓂᖅ 
ᐊᒻᒪᓗ ᐱᕙᓪᓕᐊᑎᑦᑎᓂᖅ

2024-2025-ᒥ, ᑭᖑᓪᓕᖅᐹᖅ ᐊᕐᕌᒍ ᐅᖃᐅᓯᖅ 
ᐃᓕᓴᐃᔾᔪᑕᐅᔪᒧᑦ ᒪᓕᒋᐊᓖᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᖃᑎᖃᐃᓐᓇᓚᐅᖅᑐᑦ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ 
ᐱᓕᕆᖃᑎᒌᓂᒃ (ᐱᓕᕆᖃᑎᒌᑦ) ᐱᕙᒌᔭᖅᑕᐅᖁᓪᓗᒋᑦ ᓄᑖᑦ 
ᒪᓕᒋᐊᓖᑦ. ᐱᓕᕆᖃᑎᒌᑦ, ᐱᖃᓯᐅᔾᔨᔪᑦ ᑭᒡᒐᖅᑐᐃᔨᓂᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ (ᐃᓕᓐᓂᐊᕐᓂᓕᕆᔨᒃᑯᑦ), ᓄᓇᕗᑦ 
ᑐᙵᕕᒃ ᑎᒥᖁᑖ (NTI), ᑭᒡᒐᖅᑐᐃᔨᖏᑦ ᐃᓕᓐᓂᐊᕐᓂᓕᕆᔨᒃᑯᑦ 
ᓄᓇᕘᒥ (CNDEA) ᐊᒻᒪᓗ ᐃᓕᖅᑯᓯᓕᕆᔨᒃᑯᑦ, 
ᐱᓕᕆᐊᖃᓪᓚᑦᑖᖅᓯᒪᔪᑦ ᐋᖅᑭᒃᓱᐃᓂᕐᒥᒃ ᐊᑐᐊᒐᕐᒥ 
ᐱᓂᐊᒐᒃᓴᓂᒃ ᓄᑖᑦ ᒪᓕᒋᐊᓖᑦ ᑐᙵᕕᒋᔭᖏᓐᓂᒃ.

2024-2025-ᒥ, ᐃᓕᓐᓂᐊᕐᓂᓕᕆᔨᒃᑯᑦ, ᐃᑲᔪᖅᑕᐅᓪᓗᑎᒃ 
ᐱᓕᕆᖃᑎᒌᓂᒃ, ᐱᓕᕆᐊᖃᓚᐅᖅᑐᑦ ᐅᑯᓂᖓ:

	} ᑲᑎᒪᖃᑎᖃᒐᔪᒃᖢᑎᒃ ᐱᓕᕆᖃᑎᒋᔭᖏᓐᓂᒃ ᐊᒻᒪ 
ᐱᖃᖃᑕᐅᔪᓂᒃ ᑲᑎᒪᑎᓪᓗᒋ;

	} ᐃᓱᒪᒋᖃᓯᐅᔾᔭᐅᓪᓗᑎᒃ ᖃᐅᔨᔭᐅᔪᑦ ᓯᓚᑖᒍᑦ-
ᐱᓕᕆᖃᑎᒌᓂ ᕿᒥᕐᕈᔨᓂᑦ ᒪᕐᕈᐃᓕᖅᑲᖓᔪᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᓱᖅᑕᐅᓯᒪᔪᓄᑦ 
ᖃᐅᔨᓴᕐᓂᕐᓗ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ 
ᐊᑐᓕᖅᑎᑦᑎᓂᕐᒧᑦ;

	} ᐱᕙᓪᓕᐊᑎᑦᑎᓪᓗᑎᒃ ᐊᑐᐊᕐᒥ ᐱᓂᐊᒐᒃᓴᓂᒃ, 
ᓄᓇᓕᖕᓂ ᑲᑎᒪᖃᑎᖃᖃᑦᑕᕐᓂᕐᒥ ᑲᒪᒋᔭᐅᓇᔭᖅᑐᓂᒃ;

	} ᓄᓇᓕᖕᓂ ᑲᑎᒪᑎᑦᑎᖃᖅᑕᖅᖢᑎᒃ;
	} ᐱᕙᒌᔭᖅᑕᐅᓪᓗᑎᒃ ᑎᑎᕋᕆᐊᙵᖅᑕᐅᔪᑦ ᒪᓕᒋᐊᓖᑦ;
	} ᐱᓕᕆᐊᖑᓗᑎᒃ ᑐᓴᕋᓱᐊᕐᓃᑦ ᑎᑎᕋᕆᐊᙵᖅᑕᐅᔪᓄᑦ 

ᒪᓕᒋᐊᓕᖏᓐᓄᑦ ᐃᓄᖕᓂᑦ ᑎᑎᕋᖅᑕᐅᓯᒪᔪᓂ 
ᑐᓴᕋᓱᐊᕐᓂᕐᒧᑦ ᑎᑎᕋᖅᑕᐅᓯᒪᔪᓂ; ᐊᒻᒪᓗ

	} ᐱᕙᒌᔭᖅᑕᐅᓗᓂ ᓄᑖ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ 
ᒪᓕᒋᐊᓖᑦ ᓯᕗᓕᖅᑎᓄ ᑐᓂᔭᐅᓛᕐᓗᓂ.

ᐅᖃᐅᓰᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐱᓕᕆᖃᑎᒌᑦ
ᐱᓕᕆᖃᑎᒌᑦ ᑲᑎᒪᖃᑦᑕᐃᓐᓇᓚᐅᖅᑐᑦ ᐊᒻᒪ 
ᑲᑎᒪᔭᕆᐊᖃᕌᖓᒥᒃ 2024-2025-ᒥ, ᐱᖃᓯᐅᑎᓪᓗᒋᑦ 
ᒪᕐᕈᐊᖅᑎᖅᖢᑎᒃ ᑮᓇᕐᒥᑦ-ᑮᓇᕐᒧᑦ ᑲᑎᒪᓪᓗᑎᒃ ᐃᖃᓗᖕᓂ 
ᐅᑭᐊᒃᓵᖓᓂ 2024.

ᑲᑎᒪᑎᓪᓗᒋᑦ, ᐱᓕᕆᖃᑎᖐᑦ ᐅᖃᐅᓯᖃᖃᑦᑕᓚᐅᖅᑐᑦ 
ᐊᔾᔨᒌᙱᕈᓘᔭᖅᑐᓂᒃ ᐅᖃᐅᓯᒃᓴᓂᒃ, ᐱᖃᓯᐅᑎᓪᓗᒋᑦ:

•	 ᖃᐅᔨᔭᐅᔪᑦ ᓯᓚᑖᒍᑦ-ᐱᓕᕆᖃᑎᒌᓂ ᕿᒥᕐᕈᔪᓂᑦ 
ᒪᕐᕈᐃᓕᖅᑲᖓᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐋᖅᑭᒃᓱᖅᑕᐅᓯᒪᔪᑦ; 

•	 ᐱᕙᓪᓕᐊᑎᑦᑎᓂᖅ ᐊᒻᒪ ᕿᒥᕐᕈᓂᖅ 
ᑎᑎᕋᕆᐊᙵᖅᑕᐅᔪᓂᒃ ᐊᑐᐊᒐᕐᒥ ᐱᓂᐊᒐᒃᓴᖏᑦ;

•	 ᓇᐃᒡᓕᑎᖅᓯᒪᔪᑦ ᖃᐅᔨᔭᐅᔪᓂᑦ ᓄᓇᓕᖕᓂ 
ᑲᑎᒪᖃᑎᖃᖃᑦᑕᕐᓂᕐᒥ; ᐊᒻᒪᓗ

•	 ᕿᒥᕐᕈᔭᐅᓂᖏᑦ ᑎᑎᕋᕆᐊᙵᖅᑕᐅᔪᑦ ᐅᖃᐅᓯᖅ 
ᐃᓕᓴᐃᔾᔪᑕᐅᔪᒧᑦ ᒪᓕᒋᐊᓖᑦ.

ᐱᓕᕆᖃᑎᒌᑦ ᐱᓕᕆᐊᖃᕋᓱᐊᕐᓂᖏᑦ ᐊᑑᑎᖃᖅᓯᒪᔪᑦ 
ᐱᕙᓪᓕᐊᑎᑕᐅᑎᓪᓗᖏᑦ ᑎᑎᕋᕆᐊᙵᖅᑕᐅᔪᓂᒃ 
ᐊᑐᐊᒐᕐᒥ ᐱᓂᐊᒐᒃᓴᖏᑦ, ᓇᓕᐊᖕᓂ ᓄᓇᓕᖕᓂ 
ᑲᑎᒪᖃᑎᖃᖃᑦᑕᓚᐅᕐᒪᖔᑕ, ᐊᒻᒪ ᐱᓗᐊᖅᑐᒥᒃ, 
ᑎᑎᕋᕆᐊᙵᖅᑕᐅᔪᑦ ᒪᓕᐱᐊᓖᑦ ᑐᙵᕕᖏᑦ.

ᓯᓚᑖᒍᑦ-ᐱᓕᕆᖃᑎᒌᓂ ᕿᒥᕐᕈᔨᓂᑦ 
ᒪᕐᕈᐃᓕᖅᑲᖓᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐋᖅᑭᒃᓱᖅᑕᐅᓯᒪᔪᓄᑦ ᐊᒻᒪ ᖃᐅᔨᓴᕐᓂᕐᒥᒃ 
ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ 
ᐊᑐᓕᖅᑎᑦᑎᓂᕐᓄᑦ 
2024-2025-ᒥ, ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᓚᐅᖅᑐᑦ 
ᒪᕐᕉᖕᓂᒃ ᐃᓛᒃᑰᖅᑑᖕᓂᒃ ᑳᓐᑐᓛᒃᑎᓂᒃ ᐱᓕᕆᐊᖃᖁᓪᓗᒋᑦ 
ᕿᒥᕐᕈᓂᕐᒥᒃ ᒪᕐᕈᐃᓕᖅᑲᖓᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐋᖅᑭᒃᓱᖅᑕᐅᓯᒪᔪᓄᑦ ᐊᒻᒪ ᖃᐅᔨᓴᕐᓗᑎᒃ ᐅᖃᐅᓰᑦ 
ᐃᓕᓴᐃᔾᔪᑕᐅᔪᒧᑦ ᐊᑐᓕᖅᑎᑦᑎᓂᕐᓄᑦ. ᐱᓕᕆᓃᑦ ᕿᒥᕐᕈᓂᕐᒧᑦ 
ᖃᐅᔨᕐᓂᕐᒧᓪᓗ ᐊᐅᓚᓂᖃᓚᐅᖅᑐᖅ ᐅᐱᕐᖔᖓᓂ 2024-
ᒥ ᐅᑭᐊᒃᓵᖓᓄᑦ 2024-ᒧᑦ. ᕿᒥᕐᕈᓃᑦ ᐋᖅᑭᒃᓱᖅᑕᐅᓯᒪᔪᓂᒃ 
ᐱᔭᕇᖅᑕᐅᖕᒪᑕ ᐅᑭᐊᒃᓵᖓᓂ 2024-ᒥ, ᑳᓐᑐᓛᒃᑏᑦ 
ᐱᓕᕆᐊᒃᓴᖃᖅᑐᑦ ᓴᖅᑮᓚᐅᖅᑐᑦ ᖃᐅᔨᔭᐅᔪᓂᒃ ᕿᒥᕐᕈᓂᕐᒥᒃ 
ᐊᒻᒪ ᐊᒃᑐᐊᓂᖃᖅᑐᓂᒃ ᐊᑐᓕᖁᔨᔾᔪᑎᓄᑦ, ᐱᓕᕆᖃᑎᖐᑦ 
ᑮᓇᕐᒥᑦ-ᑮᓇᕐᒧᑦ ᑲᑎᒪᑎᓪᓗᒋᑦ ᐃᖃᓗᖕᓂ. 

ᖃᐅᔨᔭᐅᔪᑦ ᓯᓚᑖᒍᑦ-ᐱᓕᕆᖃᑎᒌᓂ ᕿᒥᕐᕈᔭᐅᔪᓂᑦ, 
ᓇᓗᓇᙱᓛᖅ ᕿᒥᕐᕈᓂᕐᒥ ᐋᖅᑭᒃᓱᖅᓯᒪᔪᓂ, ᐱᒻᒪᕆᐅᓚᐅᖅᑐᑦ 
ᐱᓕᕆᐊᒃᓴᖅ ᐃᑲᔪᖅᑐᐃᓂᕐᒧᑦ ᐱᕙᓪᓕᐊᑎᑕᐅᓂᖓᓄᑦ 
ᑎᑎᕋᕆᐊᙵᖅᑕᐅᔪᑦ ᐊᑐᐊᒐᐃᑦ ᐱᓂᐊᒐᒃᓴᖏᑦ.

ᐱᕙᓪᓕᐊᑎᑦᑎᓂᖅ ᐊᑐᐊᒐᐃᑦ 
ᐱᓂᐊᒐᒃᓴᖏᓐᓂᒃ
ᐅᑭᐊᒃᓵᑉ ᓄᙳᐊᓂ 2024-ᒥ, ᐃᓕᓐᓂᐊᕐᓂᓕᕆᔨᒃᑯᑦ 
ᑲᑎᒪᖃᑎᖃᓚᐅᖅᑐᑦ ᐃᓚᒋᔭᐅᔪᓂᒃ ᐱᓕᕆᖃᑎᒌᓂ 
ᐃᖃᓗᖕᓂ ᑐᓴᕈᒪᓪᓗᑎᒃ ᐃᓱᒪᒋᔭᐅᔪᓂᒃ ᐋᖅᑭᒃᓱᐃᓇᔭᖅᑐᓂᒃ 
ᑎᑎᕋᕆᐊᙵᖅᑕᐅᓯᒪᔪᑦ ᐊᑐᐊᒐᑦ ᐱᓂᐊᒐᒃᓴᖏᓄᑦ 
ᒪᓕᒋᐊᓕᒻᒧᑦ. ᐅᖃᖃᑎᒌᖕᓃᑦ ᐅᓪᓘᖕᓂ-ᒪᕐᕉᖕᓂ ᑲᑎᒪᓂᕐᒥ 
ᑐᕌᒐᖃᓚᐅᖅᑐᑦ ᖃᓄᖅ ᐱᐅᓛᕐᒥᒃ ᓄᑖᙳᕆᐊᕈᓐᓇᕐᒪᖔᑦ 
ᒪᕐᕈᐃᓕᖅᑲᖓᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐋᖅᑭᒃᓱᖅᑕᐅᓯᒪᔪᓄᑦ ᐋᖅᑭᒃᓱᐃᔪᓐᓇᖁᓪᓗᒋᑦ 
ᐅᖃᕈᓐᓇᖅᓯᑦᑎᐊᕐᓂᕐᒥᒃ ᓴᖅᑭᔮᖅᑎᑦᑎᓯᓐᓈᕐᓗᑎᒃ 
ᐃᓕᓐᓂᐊᖅᑎᑦᑎᔪᓐᓇᕐᓂᕐᒥᒃ ᐊᑐᐃᓐᓇᐅᔪᓂᑦ ᓄᓇᓕᖕᓂ. 
ᐊᓯᖏᑦ ᐱᒻᒪᕆᐅᔪᑦ ᐅᖃᐅᓯᐅᔪᑦ ᐅᖃᖃᑎᒌᒍᑕᐅᓚᐅᖅᑐᑦ 
ᐱᖃᓯᐅᔾᔨᔪᑦ ᖃᓄᖅ ᐱᐅᓛᕐᒥᒃ ᐃᑲᔪᖅᑐᐃᔪᓐᓇᕐᒪᖔᑕ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐱᓕᕆᐊᖃᕐᓂᓕᒫᖏᓐᓂᒃ 
ᓂᕈᐊᖅᖠᕐᓂᕐᒧᑦ ᐱᕙᓪᓕᐊᓂᐅᔪᓂᒃ ᒪᕐᕈᐃᓕᖅᑲᖓᔪᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᓱᖅᑕᐅᓯᒪᔪᓄᑦ, ᐊᒻᒪ 
ᐱᓕᕆᐊᒃᓴᖏᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖑᓪᓗᐊᖅᑐᑦ 
ᐊᑐᐃᓐᓇᖃᖅᑎᑦᑎᓗᑎᒃ ᐃᑲᔪᖅᑐᖅᑕᐅᒍᒪᒍᑎᒃ. ᐅᖃᖃᑎᒌᖕᓃᑦ 
ᐅᖃᐅᓯᖃᐱᓪᓚᓚᐅᕐᒥᔪᑦ ᐱᕙᓪᓕᐊᑎᑕᐅᓂᖏᓐᓄᑦ 
ᓄᓇᕗᓗᒃᑖᒧᑦ ᖃᐅᔨᓴᕐᓃᑦ, ᒪᓕᑦᑐᒋᑦ ᐊᔪᙱᓐᓂᖃᕐᓂᕐᒧᑦ 
ᑎᑭᑕᐅᓇᓱᑦᑐᑦ,  ᖃᐅᔨᓴᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ 
ᐅᖃᐅᓯᕐᒥᒃ ᐅᖃᕈᓐᓇᑦᑎᐊᕐᓂᖏᓐᓄᑦ.

ᑲᑎᒪᓚᐅᖅᑎᓪᓗᒋᑦ ᐱᓕᕆᖃᑎᒌᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᕙᓪᓕᐊᑎᑦᑎᓯᒪᔪᑦ ᑐᑭᓯᓇᖅᑐᓂᒃ ᐅᖃᐅᓯᕐᓄᑦ ᑎᑎᖅᑲᓂᒃ 
ᓇᓗᓇᐃᔭᐃᓪᓗᑎᒃ ᐊᑐᐊᒐᕐᒥ ᐱᓂᐊᒐᒃᓴᐅᖁᔭᐅᔪᑦ ᓄᑖᓄᑦ 
ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᒪᓕᒋᐊᓕᖏᓐᓄᑦ. ᐊᑐᐊᒐᕐᒥ 
ᐱᓂᐊᒐᒃᓴᐅᖁᔭᐅᔪᑦ ᑐᓴᖃᑎᒌᒍᑕᐅᓚᐅᖅᑐᑦ ᐱᓕᕆᖃᑎᒌᓄᑦ 
ᐅᖃᐅᓯᒃᓴᖃᕐᕕᐅᖁᔭᐅᓪᓗᑎᒃ ᐊᒻᒪ ᐅᖃᖃᑎᒌᒍᑕᐅᓪᓗᑎᒃ 
ᑲᑎᒪᑎᓪᓗᒋᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᓂᕐᒧᑦ ᐅᓂᒃᑳᖅ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᒪᓕᒋᐊᓖᑦ 
ᐃᓕᓐᓂᐊᕈᑎᒃᓴᓄᓪᓗ ᐱᕙᓪᓕᐊᑎᑦᑎᓂᖅ 2024-2025

ᐊᑖᓃᑦᑐᑦ ᓇᐃᒡᓕᑎᖅᓯᒪᒧᑦ ᓄᓇᓖᑦ ᓂᐅᕐᕈᕝᕕᐅᓚᐅᖅᑐᑦ 
ᐱᒋᐊᓕᓵᖅᑎᓪᓗᒍ 2025.

ᓄᓇᓕᒃ ᐅᓪᓗᖓ
ᐃᒃᐱᐊᕐᔪᒃ ᔭᓄᐊᕆ 22, 2025

ᐊᕐᕕᐊᑦ ᕕᕝᕗᐊᕆ 3, 2025
ᖃᒪᓂ’ᑐᐊᖅ ᕖᕝᕗᐊᕆ 19, 2025
ᐃᖃᓗᒃᑑᑦᑎᐊᖅ ᔭᓄᐊᕆ 13, 2025
ᐃᒡᓗᓕᒑᕐᔪᒃ ᕕᕝᕗᐊᕆ 6, 2025
ᑲᖏᖅᑐᒑᐱᒃ ᒫᔾᔨ 6, 2025
ᓴᓪᓕᖅ ᕖᕝᕗᐊᕆ 18, 2025
ᐅᖅᓱᖅᑑᖅ ᔭᓄᐊᕆ 15, 2025
ᐊᐅᓱᐃᑦᑐᖅ ᔭᓄᐊᕆ 21, 2025
ᐃᖃᓗᐃᑦ (ᓂᐊᖁᙴᑦ) ᒫᔾᔨ 10, 2025
ᐃᖃᓗᐃᑦ ᒫᔾᔨ 11-13, 2025
ᐃᒡᓗᓕᒃ ᒫᔾᔨ 4, 2025
ᑭᒻᒥᕈᑦ ᒫᔾᔨ 24, 2025
ᑭᙵᐃᑦ ᕖᕝᕗᐊᕆ 17, 2025
ᑰᒑᕐᔪᒃ ᔭᓄᐊᕆ 16, 2025
ᖁᕐᓗᖅᑑᖅ ᔭᓄᐊᕆ 14, 2025
ᓇᐅᔮᑦ ᕖᕝᕗᐊᕆ 20, 2025
ᐸᓐᓂᖅᑑᖅ ᔭᓄᐊᕆ 28, 2025
ᒥᑦᑎᒪᑕᓕᒃ ᔭᓄᐊᕆ 23, 2025
ᕿᑭᖅᑕᕐᔪᐊᖅ ᕖᕝᕗᐊᕆ 25, 2025
ᑲᖏᖅᖠᓂᖅ ᕕᕝᕗᐊᕆ 5, 2025
ᖃᐅᓱᐃᑦᑐᖅ ᔭᓄᐊᕆ 20, 2025
ᓴᓂᑭᓗᐊᖅ ᔭᓄᐊᕆ 30, 2025
ᓴᓂᕋᔭᒃ ᒫᔾᔨ 5, 2025
ᑕᓗᕐᔪᐊᖅ ᒫᔾᔨ 3, 2025
ᑎᑭᕋᕐᔪᐊᖅ ᒫᔾᔨ 26, 2025

ᓄᓇᓕᖕᓂ ᑲᑎᒪᖃᑎᖃᕐᓃᑦ ᐊᑐᐊᒐᕐᒥ 
ᐱᓂᐊᒐᒃᓴᖏᓐᓄᑦ
ᔮᓄᐊᕆᒥᑦ ᓄᙳᐊᓄᑦ ᒫᔾᔨ 2025-ᒧᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐅᑎᓚᐅᖅᑐᑦ ᓄᓇᓕᓗᒃᑖᓄᑦ ᑲᑎᖅᑐᐃᔭᖅᑐᖅᖢᑎᒃ 
ᐅᖃᐅᓯᒃᓴᓂᒃ ᐊᑐᐊᒐᕐᒥ ᐱᓂᐊᒐᒃᓴᐅᖁᔭᐅᔪᓄᑦ. 
ᐃᑲᔪᖅᑐᖅᑕᐅᖁᓪᓗᒋᑦ ᑕᒪᒃᑯᐊ ᑲᑎᒪᖃᑎᖃᖃᑦᑕᕐᓃᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᐱᕙᒌᔭᐃᓚᐅᖅᑐᑦ ᖃᕆᓴᐅᔭᒃᑯᑦ 
ᓴᖅᑭᑕᐅᓂᐊᖅᑐᓂᒃ ᐅᓂᒃᑳᓂᒃ ᐋᖅᑭᒃᓱᖅᓯᒪᓪᓗᑎᒃ ᑎᓴᒪᑦ 
ᐅᖃᐅᓯᐅᓪᓗᐊᑕᖅᑐᓄᑦ:

	} ᑖᒃᑯᐊ ᒪᕐᕈᐃᓕᖅᑲᖓᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐋᖅᑭᒃᓱᖅᑕᐅᓯᒪᔪᑦ;

	} ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᐋᖅᑭᒃᓯᒪᓂᕐᓄᑦ 
ᓂᕈᐊᖅᖠᕐᓂᕐᒧᑦ ᐱᕙᓪᓕᐊᓃᑦ;

	} ᓄᓇᕗᓗᒃᑖᒧᑦ ᐅᖃᐅᓯᕐᓂᒃ ᐅᖃᕈᓐᓇᑦᑎᐊᕐᓂᕐᒧᑦ 
ᑐᕌᒐᐅᔪᑦ ᖃᐅᔨᓴᕐᓃᓪᓗ; ᐊᒻᒪᓗ

	} ᓵᑕᐅᔪᓐᓇᕐᓂᕐᒧᑦ ᐱᓕᕆᔾᔪᓰᑦ.
ᐊᒃᑐᐊᔪᑦ ᐊᑐᓂ ᐅᖃᐅᓯᐅᔪᒧᑦ, ᐊᒥᓱᒐᓚᐃᑦ ᐊᐱᖅᑯᑏᑦ 
ᓴᖅᑭᑕᐅᓚᐅᖅᑐᑦ ᐃᓚᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᐱᔪᒥᓴᐃᓗᑎᒃ 
ᐅᖃᖃᑎᒌᖕᓂᕐᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᐅᖃᐅᓯᒃᓴᓂᒃ 
ᑎᑎᕋᖅᓯᕕᖕᓂᒃ ᐊᑐᐃᓐᓇᐅᑎᑦᑎᓚᐅᕐᒥᔪᑦ ᑲᑎᑕᐅᓂᐊᖅᖢᑎᒃ 
ᐅᖃᐅᓯᐅᔪᑦ ᐃᓚᐅᔪᓂᑦ ᐅᖃᐅᓯᒃᓴᖃᕈᒪᒍᑎᒃ 
ᖃᐅᔨᔭᐅᙱᓪᓗᑎᒃ. 

ᑲᑎᒃᖢᒋᑦ, ᐅᖓᑖᓂ 1,600 ᐱᓕᕆᖃᑎᒋᔭᐅᔪᑦ ᐊᒻᒪ 
ᐱᖃᖃᑕᐅᔪᑦ ᐃᓚᐅᓚᐅᖅᑐᑦ ᓄᓇᓕᖕᓂ ᑲᑎᒪᖃᑎᖃᕐᓂᕐᒧᑦ 
ᑲᑎᓐᓂᐅᔪᓂ, ᐱᖃᓯᐅᑎᓪᓗᒋᑦ ᐃᓕᓐᓂᐊᖅᑏᑦ, ᐃᓕᓴᐃᔩᑦ, 
ᐃᓚᒋᔭᐅᔪᑦ ᐃᓄᓕᒫᓂᓄᑦ, ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓂ 
ᑲᑎᒪᔨᐅᔪᓄᑦ ᐃᓚᒋᔭᐅᔪᑦ. 

ᑐᓴᐅᒪᔾᔪᑏᑦ ᑐᓴᖅᑕᐅᔪᑦ ᑕᒪᒃᑯᓇᓂ ᑲᑎᒪᖃᑎᖃᖃᑦᑕᕐᓂᕐᒧᑦ 
ᑲᑎᓐᓂᐅᔪᓂ ᑐᓴᖃᑎᒌᒍᑕᐅᓚᐅᖅᑐᑦ ᐊᒻᒪ 
ᐃᓱᒪᒋᖃᓯᐅᔾᔭᐅᓪᓗᑎᒃ ᐱᓕᕆᖃᑎᒌᓂ ᐊᒻᒪ ᐃᑲᔪᖅᖢᑎᒃ 
ᑐᑭᓯᑎᑦᑎᓪᓗᑎᒃ ᐱᕙᓪᓕᐊᑎᑕᐅᓂᖓᓄᑦ ᑎᑎᕋᕆᐊᙵᖅᑕᐅᔪᑦ 
ᒪᓕᒋᐊᖃᓖᑦ ᐅᐱᕐᖔᑐᖃᐅᓕᖅᑎᓪᓗᒍ 2025-ᒥ. 

ᖄᒃᑲᓐᓂᐊᒍᑦ ᓄᓇᓕᖕᓂ ᑲᑎᒪᖃᑎᖃᖃᑦᑕᕐᓂᕐᓄᑦ, 
ᑕᐃᒪᐃᑦᑕᕆᐊᖃᖅᖢᑎᒃ ᐊᕕᒃᑐᖅᓯᒪᔪᖅ 203.1-ᒥ 
ᐃᓕᓐᓂᐊᖅᑐᓕᕆᓕᕐᓂᕐᒧᑦ ᐱᖁᔭᕐᒥ1, ᐃᓄᐃᑦ ᑎᑎᕋᖅᑕᐅᓯᒪᔪᑦ 
ᑐᓴᕋᓱᐊᕐᓂᕐᒧᑦ ᑎᑎᕋᖅᑕᐅᓯᒪᕝᕕᖕᒥ ᑐᓂᔭᐅᓚᐅᖅᑐᑦ 
ᖃᕆᓴᐅᔭᒃᑯᑦ ᐊᔾᔨᖏᓐᓂᒃ ᐊᑐᐊᒐᕐᒥ ᐱᓂᐊᒐᒃᓴᐅᖁᔭᐅᔪᑦ 
ᕖᕝᕗᐊᕆ 2, 2025-ᒥ, ᐊᒻᒪ ᐱᕕᒃᓴᖃᖅᑎᑕᐅᓪᓗᑎᒃ ᒫᔾᔨ 
21, 2025-ᖑᕋᓱᖕᓂᖓᓂ, ᐅᖃᐅᓯᒃᓴᖃᕐᕕᖃᕈᓐᓇᖅᖢᑎᒃ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ

1	 ᐊᕕᒃᑐᖅᓯᒪᔪᖅ 203.1 ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ 
ᐱᑕᖃᕆᐊᖃᖅᑎᑦᑎᔪᖅ ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ ᑐᓴᕆᐊᕐᕕᖃᕐᓗᑎᒃ 
ᐃᓄᖕᓂᑦ ᑎᑎᕋᖅᑕᐅᓯᒪᔪᓂ ᑐᓴᕋᓱᐊᕐᓂᕐᒧᑦ ᑎᑎᕋᖅᑕᐅᓯᒪᕝᕕᖕᒥ ᑕᒪᐃᓐᓂᒃ 
ᐊᑐᐊᒐᕐᒥ ᐱᓂᐊᒐᒃᓴᖏᓐᓄᑦ ᐊᒻᒪ ᑎᑎᕋᕆᐊᙵᖅᑕᐅᔪᑦ ᒪᓕᒐᕐᓄᑦ.

ᐱᕙᒌᔭᐃᓂᖅ ᑎᑎᕋᕆᐊᙵᖅᑕᐅᔪᓂᒃ 
ᒪᓕᒋᐊᓖᑦ
ᐅᐱᕐᖓᓕᓵᖅᑎᓪᓗᒍ 2025-ᒥ, ᐃᓕᓐᓂᐊᕐᓂᓕᕆᔨᒃᑯᑦ 
ᐃᓚᓕᐅᔾᔨᓚᐅᖅᑐᑦ ᓄᓇᓕᖕᓂ ᑲᑎᒪᖃᑎᖃᖃᑦᑕᕐᓂᕐᒥ 
ᐅᖃᐅᓯᐅᓯᒪᔪᓂ ᑎᑎᕋᕆᐊᙵᖅᑕᐅᔪᓄᑦ ᐃᓕᓴᐃᔾᔪᑕᐅᔪᓄᑦ 
ᒪᓕᒐᓕᕆᔨᒃᑯᓐᓄᑦ ᑖᒃᑯᐊ ᑎᑎᕋᕆᐊᙵᖅᑕᐅᔪᑦ ᐅᖃᐅᓯᖅ 
ᐃᓕᓴᐃᔾᔪᑕᐅᔪᒧᑦ ᒪᓕᒋᐊᓖᑦ ᐱᕙᓪᓕᐊᑎᑕᐅᔪᓐᓇᖅᓯᓂᐊᕐᒪᑕ. 

ᐱᕙᒌᔭᖅᓯᒪᓕᕈᑎᒃ, ᑎᑎᕋᕆᐊᙵᖅᑕᐅᔪᑦ ᒪᓕᒋᐊᓖᑦ 
ᑐᓴᖃᑎᒌᒍᑕᐅᓂᐊᖅᑐᑦ ᐱᓕᕆᖃᑎᒌᓄᑦ ᕿᒥᕐᕈᔭᐅᖁᓪᓗᒋᑦ 
ᐅᖃᐅᓯᒃᓴᖃᕐᕕᐅᓗᑎᒡᓗ. ᐃᓕᓐᓂᐊᕐᓂᓕᕆᔨᒃᑯᑦ 
ᑲᑎᒪᖃᑎᖃᓚᐅᖅᑐᑦ ᐱᓕᕆᖃᑎᒌᓂᒃ ᓄᙳᐊᓂ ᒪᐃ 2025-ᒥ 
ᐅᖃᖃᑎᒌᖁᓪᓗᒋᑦ ᑎᑎᕋᕆᐊᙵᖅᑕᐅᔪᓂᒃ ᒪᓕᒋᐊᓖᑦ ᐊᒻᒪ 
ᑲᑎᖅᓱᐃᓗᑎᒃ ᐅᖃᐅᓯᒃᓴᐅᔪᓂᒃ. ᑐᕌᒐᕆᔭᐅᔪᑦ ᓄᑖᙳᕆᐊᕈᑏᑦ 
ᐋᖅᑭᒃᑕᐅᓚᐅᖅᑐᑦ ᑎᑎᕋᕆᐊᙵᖅᑕᐅᓯᒪᔪᓂ ᒪᓕᒋᐊᓖᑦ 
ᑭᖑᓂᐊᒍᑦ ᑕᒪᑐᒪ ᕿᒥᕐᕈᓂᐅᑉ.

ᑐᓴᕋᓱᐊᕐᓂᖅ ᑐᓴᕋᓱᐊᕐᓂᕐᒧᑦ 
ᑎᑎᕋᖅᑕᐅᓯᒪᔪᓄᑦ
ᑕᐃᒪᐃᑦᑕᕆᐊᖃᖅᑎᑕᐅᓪᓗᓂ ᐊᕕᒃᑐᖅᓯᒪᔪᖅ 203.1 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ, ᖃᕆᔭᐅᓴᒃᑯᑦ ᐊᔾᔨᖏᑦ 
ᑎᑎᕋᕆᐊᙵᖅᑕᐅᔪᓄᑦ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ 
ᒪᓕᒋᐊᓕᖏᓐᓄᑦ ᑐᓴᖃᑎᒌᒍᑕᐅᓚᐅᖅᑐᑦ ᐃᓄᖕᓄᑦ 
ᑎᑎᕋᖅᑕᐅᓯᒪᔪᓄᑦ ᑐᓴᕋᓱᐊᕐᓂᕐᒧᑦ ᑎᑎᕋᖅᑕᐅᓯᒪᕝᕕᖕᒥ ᒪᐃ 
29, 2025-ᒥ. ᐃᓄᐃᑦ ᑎᑎᕋᖅᑕᐅᓯᒪᔪᑦ ᐱᕕᖃᖅᑎᑕᐅᓚᐅᖅᑐᑦ 
ᔫᓂ 13, 2025-ᒧᑦ, ᐅᖃᐅᓯᒃᓴᖃᕈᓐᓇᕐᓗᑎᒃ 
ᐃᓕᓐᓂᐊᕐᓂᓕᕆᔨᒃᑯᓐᓂᒃ ᑐᒃᓯᕋᖅᑕᐅᔪᓄᑦ ᒪᓕᒋᐊᓕᓐᓄᑦ.

ᑐᓴᕋᓱᐊᕐᓂᕐᒧᑦ ᖃᖓᒃᑰᓇᔭᕐᓂᖏᓐᓄᑦ, ᐃᓚᖏᑦ 
ᐋᖅᑭᒋᐊᕈᑎᐊᕐᔪᐃᑦ ᐋᖅᑭᒃᑕᐅᓚᐅᖅᑐᑦ 
ᑎᑎᕋᕆᐊᙵᖅᑕᐅᓯᒪᔪᓄᑦ ᒪᓕᒋᐊᓕᓐᓄᑦ ᓴᖅᑭᓯᒪᔪᑦ ᐃᓗᐊᒍᑦ 
ᕿᒥᕐᕈᔭᐅᒃᑲᓐᓂᓚᐅᖅᑎᓪᓗᒋᑦ. ᐃᓄᐃᑦ ᑐᓴᕋᓱᐊᕐᓂᕐᒧᑦ 
ᑎᑎᕋᖅᑕᐅᓯᒪᔪᑦ ᖃᐅᔨᒃᑲᖅᑕᐅᓚᐅᖅᑐᑦ ᑖᒃᑯᓂᖓ 
ᐋᖅᑭᒋᐊᕈᑎᐊᕐᔪᖕᓂᒃ ᔫᓂ 18-ᒥ, ᐊᒻᒪ ᐱᕕᖃᖅᑎᑕᐅᓪᓗᑎᒃ 
ᔫᓂ 25, 2025-ᒧᑦ, ᐅᖃᐅᓯᒃᓴᖃᕈᓐᓇᖁᓪᓗᒋᑦ 
ᐋᖅᑭᒋᐊᕈᑎᐅᔪᓄᑦ. 

ᐊᖏᖅᑕᐅᓂᖏᑦ ᒪᓕᒋᐊᓖᑦ
ᑭᖑᓪᓕᖅᐹᒥᒃ, ᓄᙳᐊᓂ ᔫᓂ 2025, ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᖃᑎᖃᓚᐅᖅᑐᑦ ᒪᓕᒐᓕᕆᔨᒃᑯᓐᓂᒃ ᖃᓄᑐᐃᓐᓇᖅ 
ᐱᑕᖃᕆᐊᓕᖕᓂᒃ ᑭᖑᓪᓕᖅᐹᖅᓯᐅᑎᓂᒃ ᓄᑖᙳᕆᐊᕆᓂᕐᒧᑦ 
ᑎᑎᕋᕆᐊᙵᖅᑕᐅᔪᓄᑦ ᒪᓕᒋᐊᓕᓐᓄᑦ. ᑖᓐᓇ ᓄᑖᖅ ᐅᖃᐅᓯᖅ 
ᐃᓕᓴᐃᔾᔪᑕᐅᔪᒧᑦ ᒪᓕᒋᐊᓕᖓ ᐊᖏᖅᑕᐅᓚᐅᖅᑐᖅ ᔫᓂ 30, 
2025-ᒥ.

ᐃᓚᖓ B  
ᖃᓄᐃᑉᐸᓪᓕᐊᓂᖏᑦ ᐱᕙᓪᓕᐊᑎᑕᐅᓂᖏᑕ ᐊᒻᒪ 
ᐊᑐᓕᖅᑎᑕᐅᓂᕐᒧᑦ ᐃᓄᐃᑦ ᐅᖃᐅᓯᖏᑦᑎᒍᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᑦ

ᐊᑐᖅᑎᓪᓗᒍ 2024-2025 ᐊᕐᕌᒍᐊᓂ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕇᓐᓇᓚᐅᖅᑐᑦ ᓄᓇᕗᒻᒥ ᐃᓕᓐᓂᐊᕈᑎᒃᓴᓕᐅᕐᓂᕐᒥᒃ 
ᓯᕗᓪᓕᐅᔾᔨᓇᓱᐊᖅᖢᑎᒃ ᐱᕙᓪᓕᐊᑎᑦᑎᓂᕐᒥᒃ ᐃᓄᐃᑦ 
ᐅᖃᐅᓯᖏᑎᒍᑦ ᐃᓕᓐᓂᐊᒐᒃᓴᓂᒃ ᓄᓇᕗᒻᒥ ᐃᓕᓐᓂᐊᖅᑏᑦ 
ᐊᑐᕈᓐᓇᓪᓚᑦᑖᖁᓪᓗᒋᑦ ᐃᓕᓐᓂᐊᒐᒃᓴᓂᒃ ᓴᖅᑭᔮᖅᑎᑦᑎᔪᓂᒃ 
ᑭᓇᐅᔾᔪᓯᖏᓐᓂᒃ, ᐅᖃᐅᓯᕐᒥᒃ ᐱᖅᑯᓯᕐᒥᓪᓗ, ᐊᒻᒪ 
ᐃᑲᔪᖅᑐᐃᓪᓗᓂ ᐃᓕᓐᓂᐊᖅᑎᑦᑎᓂᕐᒥᒃ ᒪᕐᕈᐃᓕᖅᑲᖓᔪᑎᒍᑦ 
ᐃᓕᓐᓂᐊᖅᑐᓕᕆᔾᔪᑎᒥᒃ.

ᐱᓕᕆᐊᖑᓯᒪᔪᑦ – ᐃᓕᓐᓂᐊᕈᑎᒃᓴᓕ-
ᐅᖅᐸᓪᓕᐊᓂᕐᒧᑦ ᐱᕙᓪᓕᐊᓂᖅ
ᓇᓗᓇᐃᖅᑕᐅᓯᒪᔪᖅ ᑭᖑᓂᖔᑦᑎᓐᓂ ᐱᕙᓪᓕᐊᓂᕐᒧᑦ 
ᐅᓂᒃᑳᑦ, ᐱᕙᓪᓕᐊᑎᑕᐅᓂᖏᓐᓄᑦ ᓄᓇᕗᒻᒥ ᐃᓕᓐᓂᐊᕈᑎᒃᓴᑦ 
ᓇᓗᓇᖅᑑᓂᖏᓐᓂᒃ ᐊᒻᒪ ᐱᖃᓯᐅᔾᔨᓯᒪᓪᓗᑎᒃ ᐊᒥᓱᓂᒃ 
ᐱᓕᕆᐊᖑᕙᓪᓕᐊᔪᓂᒃ, ᐱᖃᓯᐅᑎᓪᓗᒋᑦ ᐅᑯᐊ:

ᐊᒥᓲᓂᖏᓐᓄᑦ ᐱᓕᕆᓂᖅᑕᖃᕐᒪᑦ ᐱᕙᓪᓕᐊᓂᐅᔪᒥ, 
ᐱᕙᓪᓕᐊᑎᑕᐅᓂᖏᑦ ᐃᓕᓐᓂᐊᕈᑎᒃᓴᑦ ᐊᑯᓂᐅᓲᖑᔪᑦ. 
ᐱᔾᔪᑎᒋᓪᓗᒍ ᑕᒪᓐᓇ, ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑮᓯᒪᔪᑦ 
20-ᓄᑦ ᐊᕐᕌᒍᓄᑦ ᐸᕐᓇᐅᑎᒥᒃ ᐱᕙᓪᓕᐊᑎᑦᑎᓂᕐᒧᑦ 
ᐊᒻᒪ ᐊᑐᓕᖅᑎᑦᑎᓂᕐᒧᑦ ᑕᒪᑐᒧᖓ ᓄᓇᕗᒻᒥ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ. ᑖᓐᓇ ᖃᖓᒃᑰᓇᔭᕐᓂᖓ 
ᐃᓱᒪᒋᖃᓯᐅᔾᔨᔪᖅ ᐱᕙᓪᓕᐊᑎᑕᐅᓂᖏᑦ ᐊᒃᑐᐊᔪᑦ ᐱᖅᑯᓯᒃᑯᑦ 
ᐊᒃᑐᐊᓂᓖᑦ ᐃᓕᓐᓂᐊᕐᓂᕐᒧᑦ ᐃᑲᔫᑎᒃᓴᑦ, ᖃᐅᔨᓴᕐᕈᑏᑦ, 
ᐊᒻᒪ ᐃᓕᓐᓂᐊᖅᑎᑦᑎᔩᑦ ᐃᓕᓐᓂᐊᕐᓂᖏᓐᓄᑦ ᐊᑕᖏᖅᖢᒋᑦ 
ᐃᓕᓐᓂᐊᖅᑎᑦᑎᔾᔪᑕᐅᕙᒃᑐᓂᒃ. 

ᐃᓕᓐᓂᐊᕈᑎᒃᓴᓕᐅᖅᐸᓪᓕᐊᖏᓐᓇᖅᑎᓪᓗᒋᑦ, ᐃᓕᓐᓂᐊᕐᕖᑦ 
ᐃᓕᓐᓂᐊᖅᑎᑦᑏᓐᓇᖅᑐᑦ ᐃᓄᒃᑎᑐᑦ ᐅᖃᐅᓰᑦ 
ᐃᓕᓴᐃᔾᔪᑕᐅᔪᒧᑦ ᐊᑐᖅᖢᑎᒃ ᐱᑕᖃᖅᐸᒌᖅᑐᑦ ᐊᖏᖅᑕᐅᓯᒪᔪᑦ 
ᐃᓕᓐᓂᐊᕈᑎᒃᓴᑦ, ᐃᑲᔫᑎᒃᓴᑦ ᐊᒻᒪ ᐃᓕᓐᓂᐊᕐᓂᕐᒧᑦ ᓱᓇᒃᑯᑖᑦ.

ᐃᓕᓐᓂᐊᒐᒃᓴᓂᒃ ᐱᕙᓪᓕᐊᑎᑦᑎᓂᕐᒧᑦ 
ᑲᔪᓯᕙᓪᓕᐊᓂᐅᔪᖅ
2024-2025 ᐊᕐᕌᒍ ᓇᓗᓇᐃᖅᓯᔪᖅ ᑎᑭᐅᑎᓯᒪᓂᖏᓐᓂᒃ 
ᐱᒻᒪᕆᐅᔪᒥᒃ ᐃᖅᑲᐅᒪᐃᓐᓇᐅᔭᕐᓂᐊᓕᖅᑕᒥᓂᒃ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᐃᓕᓐᓂᐊᕈᑎᒃᓴᑦ 
ᐃᓕᓐᓂᐊᓕᓵᖅᑐᓄᑦ ᖁᕝᕙᓯᖕᓂᓕᖕᓄᑦ ᐊᕐᕕᓂᓕᖕᓄᑦ 
ᐊᖏᖅᑕᐅᓪᓚᑦᑖᓚᐅᖅᑎᓪᓗᒋᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᓴᖅᑮᕙᓪᓕᐊᓕᖅᑐᑦ ᓄᑖᒥᒃ ᐃᓕᓐᓂᐊᕈᑎᒃᓴᐅᔪᓂᒃ 
ᓴᖅᑭᖅᓯᓂᐊᖅᑐᑦ ᐃᓕᓐᓂᐊᓕᓵᖅᑐᓄᑦ ᖁᕝᕙᓯᓐᓂᓕᓐᓄᓪᓗ 1 
2025 2026-ᒥ ᐃᓕᓐᓂᐊᕐᓇᐅᑉ ᐊᕐᕌᒍᐊᓂ.

ᐊᒻᒪᓗᑦᑕᐅᖅ 2024-2025-ᒥ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᔭᕇᖅᓯᓚᐅᖅᑐᑦ ᓯᕗᓪᓕᖅᐹᖅᓯᐅᑎᒥᒃ 
ᑎᑎᕋᕆᐊᙵᖅᑕᐅᓯᒪᔪᒥᒃ ᐃᓄᒃᑎᑐᑦ ᐅᖃᐅᓯᓕᕆᓂᖅ, 
ᐅᖃᐅᓯᕐᖓᐅᑎᖃᕐᓂᖅ, ᐊᒻᒪᓗ ᐃᓄᒃᑎᑐᑦ ᐊᐃᑉᐸᕆᓪᓗᒍ 
ᐅᖃᐅᓯᖅ ᐃᓕᓐᓂᐊᕈᑎᒃᓴᑦ ᖁᕝᕙᓯᓐᓂᓕᓐᓄᑦ 7-ᒥᑦ 9-ᒧᑦ.

ᐋᖅᑭᒃᓯᒪᔪᖅ 1
ᐃᓕᓐᓂᐊᕈᑎᒃᓴᑦ ᐱᕙᓪᓕᐊᑎᑕᐅᓂᖏᑦ 
ᓇᓗᓇᐃᔭᐃᓯᒪᓗᑎᒃ ᓂᕆᐅᒋᔭᐅᔪᓂᒃ  
ᐃᓕᓐᓂᐊᕐᓂᕐᒧᑦ ᖃᓄᐃᓕᖓᓕᕐᓂᖏᑦ ᐊᑐᓂ 
ᐃᓕᓐᓂᐊᒐᒃᓴᓂ ᖁᕝᕙᓯᓕᕇᓂᓗ

ᐋᖅᑭᒃᓯᒪᔪᖅ 2
ᓴᖅᑭᑕᐅᓂᖏᑦ ᖃᐅᔨᓴᕈᑏᑦ ᐅᓂᒃᑳᓕᐅᕈᑏᑦ ᒪᓕᒃᑐᑦ 
ᐃᓕᓐᓂᐊᕈᑎᒃᓴᓂᑦ ᐃᓕᓐᓂᐊᕐᓂᕐᒧᑦ ᖃᓄᐃᓕᖓᓕᕐᓂᖏᑦ 
ᐊᒻᒪᓗ ᐃᓕᓴᐃᔾᔪᓰᑦ

ᐋᖅᑭᒃᓯᒪᔪᖅ 3
ᓴᖅᑭᑕᐅᓂᖏᑦ ᐃᓕᓴᐃᓂᕐᒧᑦ ᐊᒻᒪᓗ ᐃᓕᓐᓂᐊᕐᓂᕐᒧᑦ 
ᐃᑲᔫᑎᒃᓴᑦ ᐃᑲᔪᖅᑐᐃᔪᑦ ᐃᓕᓐᓂᐊᖅᑏᑦ 
ᑲᔪᓯᕙᓪᓕᐊᓂᖏᓐᓂᒃ ᑖᒃᑯᓄᖓ ᐃᓕᓐᓂᐊᒐᒃᓴᓂᒃ 
ᐃᓕᓐᓂᐊᕐᓂᕐᒧᑦ ᖃᓄᐃᓕᖓᓕᕐᓂᖏᓐᓄᑦ

ᐋᖅᑭᒃᓯᒪᔪᖅ 4
ᓴᖅᑭᑕᐅᓂᖏᑦ ᐊᒻᒪᓗ ᐃᓕᓐᓂᐊᖅᑎᑦᑎᔾᔪᑏᑦ ᓈᒻᒪᒃᑐᑦ 
ᐃᓕᓐᓂᐊᖅᑎᓪᓗᒋᑦ ᐃᑲᔪᖅᑐᐃᔪᑦ ᐃᓕᓴᐃᔨᓂᒃ 
ᐃᓕᓐᓂᐊᖅᑎᑦᑎᑎᓪᓗᒋᑦ ᓄᓇᕗᒻᒥ ᐃᓕᓐᓂᐊᒐᒃᓴᓂᒃ

ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᓂᕐᒧᑦ ᐅᓂᒃᑳᖅ ᐅᖃᐅᓯᖅ ᐃᓕᓴᐃᔾᔪᑕᐅᔪᒧᑦ ᒪᓕᒋᐊᓖᑦ 
ᐃᓕᓐᓂᐊᕈᑎᒃᓴᓄᓪᓗ ᐱᕙᓪᓕᐊᑎᑦᑎᓂᖅ 2024-2025

ᐃᓕᓐᓂᐊᒐᒃᓴᓂᒃ ᐊᑐᓕᖅᑎᑦᑎᕙᓪᓕᐊᓂᕐᒧᑦ 
ᑲᔪᓯᕙᓪᓕᐊᓂᐅᔪᑦ
ᐃᓚᒋᔭᐅᓪᓗᓂ ᐊᑐᓕᖅᑎᑦᑎᓇᓱᐊᕐᓂᕐᒧᑦ 2024-2025-ᒥ, 
ᐃᓕᓐᓂᐊᓕᓵᖅᑐᑦ ᐊᒻᒪ ᖁᕝᕙᓯᖕᓂᓖᑦ ᐊᑕᐅᓯᕐᒥᒃ ᐃᓕᓴᐃᔩᑦ 
ᐃᓚᐅᓚᐅᖅᑐᑦ ᓇᔫᑎᓪᓗᑎᒃ ᐃᓕᓐᓂᐊᖅᖢᑎᒃ ᓄᑖᒥᒃ 
ᐱᕙᓪᓕᐊᑎᑕᐅᔪᒥᒃ ᐃᓕᓐᓂᐊᕈᑎᒃᓴᓂᒃ. ᐃᓕᓐᓂᐊᖅᑎᑦᑎᓂᖅ 
ᐊᒥᓱᑎᒎᖓᓂᐊᖅᑐᑦ ᐊᒻᒪ ᐱᖃᓯᐅᔾᔨᓪᓗᓂ ᐅᑯᓂᖓ 
ᑐᕌᒐᐅᔪᓂᒃ:

ᐱᖃᑖᓂ ᐱᓕᕆᐊᖑᔭᕆᐊᓖᑦ
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᓂᖃᓪᓚᑦᑖᕈᒪᐃᓐᓇᖅᑐᑦ 
ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ ᐱᕙᓪᓕᐊᑎᑕᐅᓗᑎᒃ ᐊᒻᒪ 
ᐊᑐᓕᖅᑎᑕᐅᓗᑎᒃ ᓄᓇᕗᒻᒥ ᐃᓕᓐᓂᐊᕈᑎᒃᓴᑦ ᐋᖅᑭᒃᑕᐅᓯᒪᔪᑦ 
20-ᓄᑦ ᐊᕐᕌᒍᓄᑦ ᐱᓕᕆᐊᒃᓴᓄᑦ ᐸᕐᓇᐅᑎᐅᓪᓗᑎᒃ. ᐅᑯᐊ 
ᐃᓚᖏᑦ ᐱᓕᕆᐊᓪᓗᐊᑕᑦ ᐸᕐᓇᒃᑕᐅᓯᒪᔪᑦ 2025-2026-ᒧᑦ:

ᖁᕝᕙᓯᖕᓂᓖᑦ ᐊᕐᕕᓂᓖᑦ ᒪᕐᕈᓪᓗ ᖁᓕᖃᙱᑐᐃᓐᓇᖅᑐᓄᑦ 
ᐃᓕᓐᓂᐊᕈᑎᒃᓴᑦ:

	} ᐃᓄᒃᑐᑦ ᐅᖃᐅᓯᓕᕆᓂᖅ – ᓯᕗᓪᓕᖅᐹᖅ 
ᐅᖃᐅᓯᖅ (ᐊᐃᑉᐸᖓᓂ ᐊᒻᒪᓗ ᐱᖓᔪᖓᓂ 
ᑎᑎᕋᖅᑕᐅᒋᐊᕐᖓᖅᑐᑦ)

	} ᐃᓄᒃᑎᑐᑦ ᐊᐃᑉᐸᖓ ᐅᖃᐅᓯᖅ (ᐱᖃᑖ ᐊᒻᒪ 
ᐱᖓᔪᖓᑦ ᑎᑎᕋᖅᑕᐅᒋᐊᕐᖓᖅᑐᑦ)

	} ᐃᓄᐃᓐᓇᖅᑐᑦ ᐊᐃᑉᐸᖓ ᐅᖃᐅᓯᖅ (ᐱᖓᔪᖓᑦ 
ᑎᑎᕋᖅᑕᐅᒋᐊᕐᖓᖅᑐᑦ)

	} ᓴᓇᙳᐊᕐᓂᕐᒧᑦ ᐃᓕᓐᓂᐊᕐᓂᖅ (ᓯᕗᓪᓕᖅᐹᖅ 
ᑎᑎᕋᖅᑕᐅᒋᐊᕐᖓᖅᑐᖅ)

	} ᐃᓄᓕᕆᓂᖅ (ᓯᕗᓪᓕᖅᐹᖅ ᑎᑎᕋᖅᑕᐅᒋᐊᕐᖓᖅᑐᖅ)
	} ᖃᓪᓗᓈᑐᑦ ᐊᐃᑉᐸᖓᓂ ᐅᖃᐅᓯᖅᑕᖅ (ᓯᕗᓪᓕᖅ 

ᑎᑎᕋᖅᑕᐅᒋᐊᕐᖓᖅᑐᖅ)
	} ᐃᖃᐃᓕᓴᕐᓂᖅ, ᐋᓐᓂᐊᖃᖅᑕᐃᓕᒪᓂᖅ, 

ᐊᒻᒪᓗ ᖃᓄᐃᙱᑦᑎᐊᕐᓂᖅ (ᓯᕗᓪᓕᖅᐹᖅ 
ᑎᑎᕋᖅᑕᐅᒋᐊᕐᖓᖅᑐᖅ)

	} ᓈᓴᐅᓯᕆᓂᖅ, ᖃᐅᔨᓴᖅᑐᓕᕆᓂᖅ, ᐊᒻᒪ ᖃᓪᓗᓈᑐᑦ 
ᐅᖃᐅᓯᓕᕆᓂᕐᒧᑦ (ᐱᒋᐊᕈᑏᑦ ᑲᑎᒪᓃᑦ) 

ᖁᕝᕙᓯᖕᓂᓖᑦ ᖁᓖᑦ ᖁᓖᓪᓗ ᒪᕐᕉᒡᓗ ᐃᓕᓐᓂᐊᕈᑎᒃᓴᑦ:

	} ᖃᐅᔨᓴᕐᓃᑦ (ᐃᓕᓐᓂᐊᕈᑎᒃᓴᑦ, ᖁᕝᕙᕆᐊᕈᑎᑦ, ᐊᒻᒪ 
ᐃᓕᓐᓂᐊᖅᑕᒥᓂᒃ ᐊᓂᒍᐃᓂᐊᖅᑐᑦ ᐊᑐᕆᐊᓕᖏᑦ) 

ᐅᑯᐊ ᐃᓚᖏᑦ ᐱᓕᕆᐊᓪᓗᐊᑕᑦ ᐸᕐᓇᒃᑕᐅᓯᒪᔪᑦ  
2026-2028-ᒧᑦ:

	} ᐱᔭᕇᖅᓯᓂᖅ ᐊᒻᒪ ᑭᖑᓪᓕᖅᐹᖅᓯᐅᑏᑦ 
ᐊᖏᖅᑕᐅᔾᔪᑏᑦ ᖁᕝᕙᓯᖕᓂᓖᑦ ᐊᕐᕕᓂᓖᑦ ᒪᕐᕈᒡᓗ 
ᖁᓕᖃᙱᑐᐃᓐᓇᖅᑐᒧᑦ ᐃᓕᓐᓂᐊᕈᑎᒃᓴᑦ 

	} ᐱᕙᓪᓕᐊᑎᑦᑎᓂᖅ ᖁᕝᕙᓯᖕᓂᓖᑦ ᖁᓖᑦ ᖁᓖᓪᓗ 
ᒪᕐᕉᒡᓗ ᐃᓄᒃᑐᑦ ᐅᖃᐅᓯᓕᕆᓂᖅ ᓯᕗᓪᓕᖅ ᐅᖃᐅᓯᖅ, 
ᐃᓄᒃᑎᑐᑦ ᐊᐃᑉᐸᖓ ᐅᖃᐅᓯᖅ, ᐃᓄᐃᓐᓇᖅᑐᓐ 
ᐊᐃᑉᐸᖓ ᐅᖃᐅᓯᕐᒥᒃ ᐃᓕᓐᓂᐊᕐᓂᖅ

	} ᐱᕙᓪᓕᐊᑎᑦᑎᓂᖅ ᖁᕝᕙᓯᖕᓂᓖᑦ ᖁᓖᑦ ᖁᓕᓪᓗ 
ᒪᕐᕉᒡᓗ ᐊᓯᖏᓐᓂᒃ ᐃᓕᓐᓂᐊᕈᑎᒃᓴᓂᒃ

ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖅᑐᐃᓂᐊᖅᑐᑦ ᑕᒪᑐᒥᖓ 
ᐱᓕᕆᐊᒥᒃ ᐱᖃᖅᑎᐅᖃᑕᐅᔪᓂᒃ ᑲᑎᒪᓂᒃᑯᑦ ᐊᒻᒪ 
ᕿᒥᕐᕈᖃᑎᒋᓗᒋᑦ ᐃᓕᓴᐃᔩᑦ ᐊᒻᒪ ᐃᓕᓐᓂᐊᕈᑎᒃᓴᓂ-
ᖃᐅᔨᒪᔨᑕᑦ ᑕᐃᒪᐃᖃᑦᑕᖅᓯᒪᒐᒥᒃ ᑭᖑᓂᖔᑦᑎᓐᓂ.

ᐃᓕᓴᐃᔩᑦ ᓱᖏᐅᓴᓗᑎᒃ 
ᓇᖕᒥᓂᖅ ᐋᖅᑭᒃᓯᒪᓂᖏᓐᓄᑦ 
(ᑐᙵᕖᑦ, ᑐᑭᓯᐅᒪᕐᔪᐊᕐᓃᑦ, 
ᐃᓕᓐᓂᐊᕐᓂᕈᓰᑦ, ᐃᓕᓐᓂᐊᓂᕐᒧᑦ 
ᐃᓱᒪᒋᔭᐅᔪᑦ ᐊᒻᒪ ᐃᓕᑦᑎᖕᒪᖔᑕ 
ᖃᐅᔨᔭᐅᔾᔪᑏᑦ) ᓄᓇᕗᒻᒥ-
ᓴᓇᔭᐅᓯᒪᔪᓄᑦ ᐃᓕᓐᓂᐊᕈᑎᒃᓴᓄᑦ.

	
ᐃᖅᑲᐃᓯᒋᐊᕈᑕᐅᓗᓂ 
ᐃᓕᓴᐃᔨᓄᑦ ᖃᓄᖅ 
ᐸᕐᓇᒋᐊᖃᕐᒪᖔᑦ 
ᐃᓕᓐᓂᐊᕈᑎᒃᓴᓂᒃ 
ᐊᒻᒪ ᕿᒥᕐᕈᓗᒋᑦ 
ᐃᓕᓐᓂᐊᖅᑏᑦ 
ᐃᓕᑦᑎᕙᓪᓕᐊᓂᖏᑦ.

ᐃᑲᔪᕐᓗᓂ ᐃᓕᓴᔨᓂᑦ 
ᑐᑭᓯᑎᑦᑎᓗᑎᒃ 

ᐃᓕᓐᓂᐊᖅᐸᓪᓕᐊᓂᖏᓐᓄᑦ 
ᐊᒻᒪ ᐊᒃᑐᐊᖃᑎᒌᖕᓂᖏᓐᓄᑦ 
ᑖᒃᑯᐊ ᐃᓕᓐᓂᐊᖅᑕᐅᔪᒃᓴᑦ.

